
— Тон эстонга тожа корхтать — фокус. А тоньць сялдазть ланга кафксть матомяйть.

— Ну, станя простой фокус, а тя американскай, апак матнек. Сак куроконя, ватт кода сон монь комотни.

Няйсы Петькась, афкукс мезя бды Серёжкать кяца комотни. Кода аф молят.

А Серёжкась мастер. Ашкордай байдеконя ланкс сюря, резинка. Вов сонь кяцонза и комотни кодама быди штуковина, кати тува, кати кал.

— Цебярь фокузсь.

— Цебярь.

— Тяни ненгя сяда цебярь няфтян. Шаркстак кополда. Аньцек шаркстай Петькась, а Серёжкась сонь фталда кда дёркяцы каленасонза, тк Петькать пряц эзкигя пезсь пянда пряти.

— Вов тейть и американскай...

Повонць и Васькати тожа... Мзярда Васькась и Петькась кафоннест налхконцть, то Серёжкась синь исцень токсе. Ого! Токайть аньцек. Кафоннест синь синць храбрайхть.


 

Сярятькстась весть Васькать кырга парец, и исть мяргондь теенза лисендемс ульцяв.

Мамац сусецнон шири тусь, аляц — переезду, скорай поезть каршес. Аш жалф куца.

Ащи Васькась и думондай, мезя-ба стама интереснай тиймос. Или фокус кодама-нябуть? Или тожа кодама-нябудь штуквоина*? Якась, якась ужеста ужес аш мезега интереснай.

Путозя стулть шкафть тейс. Панжезя кенчкскять. Варжаксць вярьдя лапаняти, коса ащесь сотф банка медь мархта, и каразя сонь сурсонза.

Афкукс цебярь-ба панжомс банкать да амолдамс медь оцю куцюса...

Но куфкстась и валксь, сяс мес ненгя инголя содазя, што тяфтама фокузсь маманц аф мялезонза. Озась сон вальмять алу и кармась учема, мзярда арды скорай поезць.

Ужаль аньцек, што мзярдонга аф кенерят ваномс, мезя тоса потмосонза скорайть тиендеви.


Паразеви сонць ёряй искрат. Паразеви станя, што шерхкозе-

